
ZAJEDNO ZA ŠVEDSKU
Vjerujem u saradnju. Iskustvo sa pandemijom kao i sa ratom u Ukrajini  
pokazalo je da je Švedska jaka kao država kada se zajedno suočavamo  
s krizama. Tokom pandemije ljudi su se prilagođavali zbog brige o zdravlju 
drugih. Ove godine se rekordan broj švedskih građana prijavio u 
Teritorijalnu odbranu i pokazao spremnost da brani našu zemlju. A sada 
radimo sa pojacavanje cijelokupne odbrane Švedske. 

Želim ojačati Švedsku. S istim jedinstvom kao i tokom pandemije, 
moramo se nositi s društvenim problemima koji slabe našu zemlju.  
Teški kriminal i segregacija štete cijeloj našoj zajednici. Naša ovisnost o 
fosilnim gorivima prijetnja je i klimi i našoj sigurnosti. A novac od poreza 
koji bi trebao ići u švedske škole i brigu o starima ubiru kapitalisti kao profit.  

Ovako ne treba da bude. Želimo to promijeniti.  

 Mi želimo: 

•  Prevrnuti svaki kamen da bismo suzbili kriminal i segregaciju. 

•  Otvarati nova radna mjesta u Švedskoj koja ce nam pomoci da 
ostvarimo potrebne klimatske promjene.   

• Vratiti demokratsku kontrolu nad blagostanjem i prosperitetom. 

Uradiću sve što je potrebno da ojačamo našu zemlju.
Jer naša Švedska može bolje. 

BORBA PROTIV KRIMINALA I 
ZAUSTAVLJANJE SEGREGACIJE 

Mi želimo:
Pooštriti kazne i proširiti pravosudni sistem. Policija, kazneno-popravne  
ustanove, tužioci i sudovi trebaju imati osoblje i resurse koji su im potrebni za 
borbu protiv kriminala. Kazne za organizovani kriminal treba pooštriti. 

Zaustaviti novo regrutovanje u bande. Društvo bi trebalo intervenisati brzo  
i efikasno kada su mladi ljudi u opasnosti da budu uvučeni u kriminal. Svi mladi 
bi trebali ići u dobre škole i vidjeti da njihovi roditelji idu na posao. Švedska jača 
kada su svi uključeni i doprinose zajednici.

Zaustaviti segregaciju. Prema svima trebaju biti isti jasni zahtjevi i mogućnosti 
da se izdržavaju od sopstvenog rada. Da se povećaju mogućnosti za dobro 
obrazovanje, kvalitetne slobodne aktivnosti, prvi posao i stan bez obzira na to 
gdje mladi odrastaju. 

Borba društva protiv kriminala mora biti nemilosrdna. Sva stambena 
područja moraju biti sigurna, a životne uslove u ugroženim područjima 
treba poboljšati. Svi koji mogu raditi treba da rade.

UBRZATI ZELENU KLIMATSKU TRANZICIJU 
ZA VIŠE RADNIH MJESTA 

Mi želimo:
Investirati u zelenu tehnologiju i prekinuti našu ovisnost o nafti. Klimatske 
investicije povećavaju slobodu naše zemlje, stvaraju radna mjesta širom zemlje  
i smanjuju klimatske emisije.

Podržati švedsku industriju. Švedska industrija će i dalje biti najbolja na svijetu  
u prilagođavanju, stvaranju novih proizvoda i usluga, a time i novih radnih mjesta.

Osigurati poštene uvjete. Zeleni poslovi budućnosti trebali bi imati dobre uslove, 
švedske  plate i kolektivne ugovore. Mogućnosti za tranziciju trebaju biti dobre, a svi 
bi trebali imati finansijsku sigurnost u slučaju bolesti ili nezaposlenosti. Svako ko je 
radio pun radni vijek treba da može živjeti od svoje penzije. To je pitanje poštovanja. 

Švedski narod ne treba da zavisi od drugih država da bi vozio auto  
ili grijao kuću. Kada promijenimo svoju industriju i svoju proizvodnju 
energije, povećavamo sigurnost Švedske, otvaramo nova radna  
mjesta u cijeloj zemlji i smanjujemo klimatske emisije. 

PREUZIMANJE NATRAG DEMOKRATSKE 
KONTROLE NAD DRŽAVOM BLAGOSTANJA
Mora postojati red i poredak u školama, zdravstvu i ustanovama  
koje se brinu o starima. Zaposleni moraju imati dobre radne uslove, 
a švedski narod bi trebao biti u mogućnosti da kontroliše državu čiji 
je dio i koju finansiraju svojim plaćanjem poreza. 

Mi želimo:
Zaustaviti pljačkanje države. Novac od poreza švedskog naroda treba se koristiti 
za državu, a ne da se ubire kao profit. Država se treba brinuti o potrebema ljudi a 
ne o profitu. Švedske škole trebaju da se fokusiraju na skolovanje djece a ne na 
dobiti profit.

Poboljšati uslove za one koji rade u državnom sistemu. Svi koji rade  
u školama, zdravstvu i društvenoj brizi o starima, trebaju imati dobre uslove 
rada, dobre plate i penziju od kojih se može živjeti. 

Poboljšati kvalitet državnog sistema zaštite. Škole, zdravstvo i socijalna zaštita 
trebaju imati više zaposlenih, tako da učenici nauče više, redovi u zdravstvenim 
ustanovama budu kraći, a sigurnost starijih se poveća.


